Pennod 19

Cynllunio trefniadaethol

Bydd strwythur mewnol y gallwch ei adnabod gan bob busnes ond y busnesau lleiaf eu maint. Mae
amrywiaeth eang o strwythurau y gallai unrhyw fusnes eu mabwysiadu. Bydd y ffurf y mae strwythur mewnol
busnes yn ei defnyddio yn dibynnu ar nifer o ffactorau.

Mae’r ffactorau hyn yn cynnwys:

e barn ac athroniaeth y rheolwyr;

e yrangen am systemau cyfathrebu gwahanol;

e vy diwydiant y mae’r busnes yn gweithredu ynddo;
¢ traddodiadau’r busnes;

e sgiliau’r gweithlu.

Pa ffordd bynnag y mae’r ffactorau hyn yn dylanwadu ar ei gilydd ac yn rhyngweithio &’i gilydd, bydd y
canlyniad bob amser yn arwain at greu strwythur sy’n cynnwys haenau hierarchaeth, rhychwantau rheoli
(spans of control), cadwyni awdurdod (chains of command), llwybrau cyfathrebu a lefelau cyfrifoldeb. Y
cydrannau hyn sy’n gwneud cynllun trefniadaethol..

e Barn rheolwyr. Bydd y math o reolwr sy’n gweithredu o fewn y busnes yn cael effaith fawr ar strwythur
mewnol y busnes. Bydd rheolwyr sydd ag arddull arweinyddiaeth ddemocrataidd yn annog gweithwyr i
ysgwyddo cyfrifoldeb. Ar y llaw arall, bydd yn well gan reolwyr ag arddull arweinyddiaeth unbenaethol
(autocratic) strwythur hierarchaidd y gallwch ei adnabod.

e Systemau cyfathrebu. Pan fydd cyfathrebu’n cael ei reoli a’i fonitro’n ofalus, mae strwythur y busnes
yn debygol o gynnwys llawer o haenau a rhychwantau rheoli cul a llwybrau cyfrifoldeb pendant. Fodd
bynnag, pan fydd cyfathrebu mwy agored a rhydd yn cael ei annog, mae strwythur y busnes yn debygol
o fod yn llai hierarchaidd ac yn fwy hyblyg.

e Y diwydiant. Mae adwerthu yn annog strwythur hierarchaidd, gyda chyfrifoldebau a chadwyni
awdurdod amlwg. Mewn diwydiannau eraill, fel datblygu meddalwedd, mae ffiniau cyfrifoldeb yn llai
amlwg ac mae cadwyni awdurdod yn dueddol o fod yn fyrrach o lawer.

¢ Traddodiadau’r busnes. Mae siap pyramid safonol y strwythur hierarchaidd yn un y mae llawer o
fusnesau’n ei ddatblygu wrth iddyn nhw dyfu. Yn aml, mae strwythur traddodiadol gan fusnesau y bu’r
llywodraeth yn berchen arnyn nhw am flynyddoedd lawer. Mae’r busnesau hyn yn ei chael hi’n anodd
iawn newid y strwythur hierarchaidd hwn pan fyddan nhw’n cael eu preifateiddio. Mae busnesau
eraill, sydd yn aml yn yr ‘economi newydd’, yn gweithio tuag at gyflawni strwythur trefniadaethol mwy
hyblyg, sy’n cynnwys llai o haenau hierarchaeth.

e Sgiliau’r gweithlu. Y mwyaf medrus y mae’r gweithlu, y mwyaf tebygol ydyn nhw o fod angen llai o
oruchwyliaeth. Mae hyn yn arwain at strwythur mwy gwastad ac agored, lle mae gweithwyr ar bob
lefel yn cael eu hannog i gyfrannu at y broses benderfynu.

Haenau hierarchaeth

Dyma strwythur rheoli cyfundrefn ac mae’n dangos pwy sy’n gyfrifol am bwy. Er enghraifft, yn yr heddlu,
mae cadwyn awdurdod yr holl ffordd o’r Prif Gwnstabl i lawr i’r Cwnstabl. Rhyngddyn nhw, mae gennym
ni’r swyddi canlynol: Prif Gwnstabl Cynorthwyol, Dirprwy Brif Gwnstabl Cynorthwyol, Prif Uwcharolygydd,

Uwcharolygydd, Prif Arolygydd, Arolygydd a Sarsiant. Mae naw haen neu lefel hierarchaeth yn y gyfundrefn
hon.

Dyma’r llwybrau ar gyfer cyfathrebu a rhoi cyfarwyddiadau neu orchmynion. Gan ddefnyddio’r heddlu fel
enghraifft, gallai’r Prif Gwnstabl benderfynu dileu cardota. Bydd y cyfarwyddyd hwn yn cael ei basio i lawr
trwy’r haenau awdurdod, a bydd penderfyniadau’n cael eu gwneud ynghylch pa ddulliau i'w defnyddio i
roi’r polisi ar waith. Yn y pen draw, bydd y cwnstabliaid, sy’n gyfrifol am gyflawni’r dasg o gael gwared a
chardotwyr o'r strydoedd, yn cael eu gorchymyn i roi’r polisi ar waith gan ddefnyddio dulliau a luniwyd gan
eu huwch swyddogion yn y gadwyn awdurdod.

Bydd gan bob haen o’r hierarchaeth ei lefel gyfrifoldeb ei hun. Bydd faint o gyfrifoldeb a rhyddid i wneud
penderfyniadau ar sail y cyfrifoldeb hwn yn dibynnu ar faint o reolaeth a gafodd ei ddirprwyo gan yr haenau
uwch. Bydd faint o reolaeth ddirprwyedig yn dibynnu ar strwythur y busnes, yr arddull reoli a’r math o fusnes
dan sylw.

Mae’r rhychwant rheoli yn dweud wrthym ni sawl gweithiwr y mae rheolwr neu oruchwyliwr yn uniongyrchol
gyfrifol amdanyn nhw. Pan fu lefel uchel o ddirprwyo, mae’r rhychwant rheoli yn eang, yn aml. Mae cyflawni
ansawdd a chwblhau tasgau yn cael ei roi yn nwylo’r gweithwyr, heb gael eu goruchwylio a’'u monitro’n
gyson. Mae rhychwant rheoli mwy cul yn cael ei weithredu mewn cyfundrefnau hollol hierarchaidd lle mae
rheolaeth yn dynn ac wedi’i chanoli.

Mae’r hierarchaeth isod yn enghraifft o hierarchaeth draddodiadol siap pyramid. Er mai dim ond tair haen
sy’n cael eu dangos, mae sawl lefel neu haen i’r hierarchaeth ac mae’r rhychwant rheoli yn gul ar y brig, ond
bydd yn lledu rhywfaint ar y gwaelod lle mae gan oruchwylwyr r6l allweddol i fonitro perfformiad. Mae’r
llwybr coch yn un gadwyn awdurdod nodweddiadol. Ar frig yr hierarchaeth, mae’r uwch reolwyr. Ar waelod
yr hierarchaeth mae gweithwyr y llawr gwaith; rhwng y rhain, mae haenau o reolwyr canol a goruchwylwyr.
Yn nodweddiadol, mae adrannau swyddogaethol mewn cyfundrefnau mawr yn cael eu trefnu fel hyn. Yn aml,
mae’r math hwn o strwythur trefniadaethol yn cael ei alw’n strwythur ‘tal’.

Mae’r llinell goch yn
dangos cadwyn
awdurdod I *

| Rhychwant
rheoli (3)

Haenau hierarchaeth (3)

Mae manteision i’r math hwn o hierarchaeth:

¢ Mae rheolaeth yn y canol, ac mae uwch reolwyr yn deall yn llawn yn union pwy sy’n gwneud beth, a
beth yw eu cyfrifoldebau.

e Mae llwybrau cyfathrebu a chyfrifoldeb wedi’u diffinio’n glir.

e Mae adrannau’n deall eu safle mewn perthynas ag adrannau eraill yn y gyfundrefn.

e Mae pob gweithiwr yn gwybod sut mae’n ffitio yn y strwythur trefniadaethol.

Anfanteision posibl:

e Mae uwch reolwyr yn bell oddi wrth y rhai sy’n rhoi penderfyniadau ar waith. Gallai’r hyn y mae uwch
reolwyr yn tybio ei fod yn wir fod yn wahanol iawn, mewn gwirionedd.

e Mae cyfathrebu fertigol yn anodd, ac mae gwybodaeth sy’n cael ei derbyn gan reolwyr yn cael ei
hystumio gan yr haenau y mae’n rhaid iddi fynd trwyddyn nhw. Gall cadwyni cyfathrebu hir iawn olygu
bod cyfarwyddiadau wedi dyddio erbyn iddyn nhw gael eu derbyn hyd yn oed.

e Mae cyfathrebu rhwng adrannau gwahanol yn cael ei rwystro gan ddiffyg cysylltiad uniongyrchol rhwng
adrannau.



Isod, mae enghraifft o strwythur trefniadaethol mwy gwastad. Mae’r rhychwant rheoli’'n ehangach, mae’r
gadwyn awdurdod yn fyrrach ac mae llai o haenau yn yr hierarchaeth.

Os yw busnesau traddodiadol presennol yn dymuno cyflawni’r strwythur hwn, rhaid iddyn nhw ddihaenu
(delayer). Ystyr dihaenu yw tynnu haenau llawn o hierarchaeth a rheolwyr. Fel arfer, mae hyn yn cael ei
gyflawni trwy raglenni dileu swyddi gorfodol.

Manteision strwythur trefniadaethol mwy gwastad:
e mwy o gymhelliant o ganlyniad i ddirprwyo awdurdod;
¢ mae penderfyniadau’n cael eu gwneud yn gynt gan y rhai sy’n agosach at y ‘llawr’;
¢ mae cyfathrebu yn gynt ac yn dioddef Ilai o ystumio;
e rhoi grym i weithwyr.

Yr anfanteision yw:

¢ colli rheolaeth ganolog o’r gweithlu;
¢ efallai na fydd adrannau gwahanol yn gweithio i gyflawni’r un amcanion.

Rheolaeth

YaD Cynhyrchu Marchnata Cyfrifon

Project A — — —

—| ProjectB — — —

— ProjectC — — —

Mae strwythurau matrics yn ceisio trefnu rheolaeth tasgau gwahanol mewn ffordd sy’n torri ar draws ffiniau
adrannol traddodiadol. Mae’r strwythur hwn yn galluogi pobl sydd a sgiliau arbenigol penodol i gydweithio
mewn timau project. Yn yr enghraifft uchod, gallai Project A fod yn ffurfio tim datblygu cynnyrch newydd.
Gallai gynnwys dylunydd o’r adran Ymchwil a Datblygu (Y a D), peiriannydd o’r adran Gynhyrchu, ymchwilydd
o’r adran Farchnata a chyfrifydd costau o’r adran Gyfrifon. Bydd gan bob unigolyn yn y tim ei gyfrifoldeb

ei hun dros agweddau penodol ar y project, ond byddan nhw’n cydweithio i gyflawni amcan penodol. Yny
diagram uchod, mae tri phroject ar waith: mae hyn yn golygu y bydd mwy o bobl yn cael cyfle i ddefnyddio eu
galluoedd. Fodd bynnag, mae hyn yn golygu bod gan bob aelod o dim project ddau reolwr, a gall hyn achosi
problemau.

Mae nifer o fanteision i’r strwythur matrics:
e Mae’n galluogi unigolion sydd a sgiliau penodol i gyfrannu at nifer o brojectau gwahanol.
e Mae'n goresgyn y rhwystrau rhag cyfathrebu ac yn sicrhau y gall projectau gael eu cydlynu’n well.
e Mae'n helpu i ledaenu syniadau ac arloesedd trwy’r busnes.
e Mae’'n defnyddio adnoddau dynol yn fwy effeithlon. Gall y strwythur wella hyblygrwydd a chymhelliant
gweithwyr.

Anfanteision posibl:
e Mae’n anodd diffinio beth yw prif gyfrifoldebau pob gweithiwr — gall bod yn atebol i ddau reolwr roi
llawer o straen ar unigolion. Gall rhoi gormod o faich ar unigolion arafu gwneud penderfyniadau.
e Gall rheoli projectau gan ddefnyddio strwythur matrics fod yn ddrud, oherwydd y gallai fod angen
systemau cymorth ychwanegol, fel TGCh a staff swyddfa.
e Gall fod yn anodd cydlynu tim o nifer o adrannau gwahanol, oherwydd gallai diwylliant a dulliau
gweithredu pob adran fod yn wahanol iawn.

Mae pob un o’r systemau amgen hyn wedi’i dylunio ag un amcan cyffredinol — gwella effeithlonrwydd y
gyfundrefn. Anaml iawn y gwelir cyfundrefnau busnes sydd wedi rhoi’r gorau yn gyfan gwbl i ddefnyddio
strwythurau traddodiadol; yn hytrach, rydych chi’n fwy tebygol o ddod o hyd i strwythurau amgen yn
gweithredu o fewn yr hierarchaeth. Gallai enghreifftiau gynnwys gweithio mewn celloedd neu gylchoedd
ansawdd. Mae’r rhain yn helpu i oresgyn rhwystrau a llawer o’r problemau sy’n bodoli mewn hierarchaethau
traddodiadol.

